
ꍏꇩꇷꁨꉪꏦꌠꏀꄨꏦꋪ

棬ꍏꇩꇷꁨꉪꏦꌠꏀꄨꇩꏤꑭꊂꁧꎁꃀꀉꒉꊰꉆꃢꌠ
ꈿꅉꇬꄹꁆꄺꀱꄉ棳棽棸棻椄ꈓ椂ꆪ棽椆ꑍꉌꃹꈴꄉꌠ棭

ꏓ暋ꏦ
ꍏꇩꇷꁨꉪꏦꌠꏀꄨꆹꍏꇩꇭꍣꄈꏃꂠꌠ

ꂴꅑꌠꏀꃤꉹꁌꏓꉻꎀꍹꉬ棳ꌠꏀꋍꏅꌠꃄꄻꅉ
ꇬꄉꍏꇩꐛꐨꐧꋦꉪꏦꌋꆀꇷꁨꉪꏦꌶꄻꌠꌶ

ꅉꉬ棳ꍏꇩꇭꍣꄈꃤꇇꀨꐋꌋꆀꊁꄐꂽꉬ暎
棻



ꍏꇩꇭꍣꄈꁳꏃꂠꎻꌠꆹꍏꇩꐛꐨꐧꋦꉪ

ꏦꊇꅉꐯꊇꅉꌠꐛꄟꉬ棳ꍏꇩꐛꐨꐧꋦꉪꏦꄹꏦ
ꂱꎆꅑꐨꀉꒉꐯꀉꒉꌠꉬ暎ꍏꇩꇷꁨꉪꏦꌠꏀ
ꄨꆏꏟꈯꃅꍏꇩꇭꍣꄈꐱꀨꉌꃹ棳ꂷꇻꌦꆺꆀꉪ
ꏦ暍ꃀꊱꄏꉪꇐ暍ꄓꑦꀻꌧꇗ暍暟ꌕꑵꁧꎁ暠ꉪꇐ
ꀋꂿꑘꌠ暍ꈆꑪꃅꀻꎆꌠꉜꐨ暍ꑮꏣꀻꃅꋊꀊꏀ
ꋎꌠꍏꇩꐛꐨꐧꋦꉪꏦꉪꇐꌌꃄꄻꃅꍜꄐꅍꃅ

ꄉꌠꉬ暎
ꍏꇩꇷꁨꉪꏦꌠꏀꄨꆏꏟꈯꃅꄈꅿꅉꀨꌧ

ꇗ暍ꅉꀨꈛꏦ暍ꅉꀨꄐꁈꃅꈴꌬꈴ棳ꉪꇐꁌꄝ棳ꑞ
ꉬꌠꑞꃅꄉ棳ꃅꋊꐊꄉꁨꆹ棳ꇯꍝꌠꎹꃶꐚꌠ
ꃅ棳ꇩꏤꑭꊂꊿꋅꈁꐥꌠꌠꏀꋯꑌꌊꀋꎪꀋꑴꃅ
棽



ꄈꐊꄉ棳ꉪꇩꏤꋈꄻꌊꌣꈚꐞꄿꋯꁦꌧꑳꐮꄮꎔ
ꃨꌠꐧꋦꉪꏦꐛꏀꈴꇩꏤꐞꄿꌠꐛꌠꎁꃅ棳ꊁꄽ
ꂫꆏꇷꁨꉪꏦꃅꇫꑟꌠꎁꃅꉈꈽ暎
ꍏꇩꇷꁨꉪꏦꌠꏀꄨꆏꍏꇩꇭꍣꄈꏃꂠꌠ

ꇂꃴꄉꀻꎆꀉꇨꆹ棳ꈍꄮꇬꑌꇝꂱꉈꈽꌠꇬꂴꐊ
ꐺ棳ꐩꋊꁤꇅꀕꌠꐥ暎ꍏꇩꀊꏀꄻꐛꌠ棳ꐧꋦꉪ
ꏦꄹꏦꄻꐛꌠꌋꆀꄻꈫꈈꌠ棳ꐧꋦꉪꏦꎆꏣ暍ꍔ
ꍞ暍ꁱꀕꀻꎆꌠꈴꎁꇬꊋꏀꂽꌋꆀꅸꁖꂽꂿꄐꋊ
ꇤꅐꇁꀐ棳ꄈꎁꃅꏀꅐꊋꃤꌋꆀꌤꃅꉔꌠꀉꒉꁥ
ꉘꉚ暍ꌞꁵꀐ暎ꄈꅿꊯꊪꈭꌕꃢꐊꈴꃅꃀꈿꊂ
ꅑꅸꇁꌠ棳ꌠꏀꄨꆏꄈꅿꌤꃅꈯꄜꆹꏮꌠꇬꈴ
ꄉ棳ꑖꑟꃅꄺꀱꁉꃑꌠꌋꆀꎆꏣꋈꄻꌠꇬꆼꒆꄉ

棾



ꌤꃅ棳ꐧꋦꉪꏦꐛꏀꈴꋈꄻꌤꑘꄹꎆꌠꎁꃅꑆꊋ
ꀋꂿꑘꌠꅐꀐ棳 ꌠꏀꋎꌠꉾꃪꃅꉀꒆꌠꊥꎆ
ꀐ暎ꍏꇩꐛꐨꐧꋦꉪꏦꃅꋊꀊꏀꋎꌠꇬꃹꆹ
ꇬ棳ꇷꁨꉪꏦꌠꏀꄨꏟꈯꃅꃅꋊꅇꀨꇬꆼꒆꄉ棳
ꋦꄉꄺꀱꏀꀺ棳ꏦꇨꃅꄨꏲꇬꎷ棳ꌠꏀꋍꏅꌠꋯ
ꑌꏃꂠꌌꄈꅿꏃꂠꌠꇂꃴꄉꊋꇤꌊꉈꈽꇰꀋꃀ

ꌠ暍ꋉꃆꇰꀋꃀꌠ暍ꌤꑘꇰꀋꃀꌠ暍ꉪꐨꇰꀋꃀ
ꌠꃄꄻꍅꁍꀕꌠꇬꊐ暎
ꍏꇩꇷꁨꉪꏦꌠꏀꄨꃅꋊꀊꏀꋎꌠꇬꅉꀨ

ꂿꃆꆏ椇ꍏꇩꐛꐨꐧꋦꉪꏦꁈꁧꇰꀋꃀꌠꀊꂥꃅ
ꐕꄉ棳ꑮꏣꀻꃅꋊꀊꏀꋎꌠꍏꇩꐛꐨꐧꋦꉪꏦꉪ
ꇐꌌꄐꇺꅍꃅꄉ棳ꀋꎪꀋꑴꃅꄈꐧꋦꉪꏦꉘꃀꊬ
棿



ꌠꇬꅉꀨꈛꏦꃅꈴꌬꈴ棳ꎆꏣꋈꄻꌠꌌꈯꄜꃅ
ꄉ棳ꅉꀨꏥꏦꇖꏢꌠꌭꈬ棳ꄺꀱꁉꃑꌠꌭꈬ棳ꃶ
ꐚꃅꍔꍞꐨ暍ꂴꅑꐨ暍ꉹꁌꐨꄝꏦꀋꊰꌋꆀꄻꀉ
ꇨ棳ꐧꋦꉪꏦꋈꄻꊿꌋꆀꊪꊛꊿꉘꉚꌠꌌꁧꀦꂿ
ꃆꃅꄉ棳ꄈꌅꈌꌌꌠꌠꏀꉹꁌꅉꃀꄻꈫꈈꌋꆀꍔ
ꒉꌠꌌꍔꍞꃅꎁꃅꄉ棳ꈯꄜꆼꒆ暍ꃅꇴꄉꉻꁧꃤ
ꃅꌠꌌꌤꃅꀨꑟꃅꄉ棳ꐧꋦꉪꏦꈯꄜꁌꐨꉻꑫꌌ
ꌠꏀꉙꂘ棳ꍏꇩꐛꐨꐧꋦꉪꏦꋈꄻꌠꇰꀋꃀꌠꃄ
ꄻꅉꇬꄉ棳ꉪꐨꐥ暍ꑌꇐꐥ暍ꁱꀕꐥ暍ꍬꏦꍬꌠꌠ
ꏀꁰꍋꐛ棳ꊋꇤꄉꄈꎁꃅꌦꒉꀊꏀꌠꌞꁵ棳ꇩꏤ
ꎁꃅꌠꏀꋈꄻꌧꊿꉘꉚ棳ꌠꏀꋍꏅꌠꋯꑌꏃꂠ
ꄉ棳ꊨꏦꊋꃤꉘꇉ棳ꎬꅧꃅꑘꀺ棳ꏣꀋꑌꃅꐧꋦ

椀



ꉪꏦꎆꏣꋈꄻ暍ꍔꍞꋈꄻ暍ꁱꀕꋈꄻ暍ꐧꋦꋈꄻ暍
ꒆꉻꌧꑳꋈꄻꌠꄹꇙ棳ꅔꈿꏿꄉꐂꐊꑷꃅꊼꇅꌣ
ꈚꌠꐧꋦꋉꐛ暍ꐊꑷꃅꃹꅼꃅꄺꀱ暍ꐊꑷꃅꏦꈴ
ꇩꏲ暍ꐊꑷꃅꏦꇨꃅꄈꏲꌠꃄꄻꅉꇬꊐꄉ棳暟ꋍ
ꉐꈎꑍꊭ暠ꌠꉈꈽꁻꌐꃅꇫꑟ暍ꍏꉸꊿꋅꇰꀋꃀ
ꃅꀱꌄꆣꇁꌠꍏꇩꉪꐨꃅꇫꑟꌠꎁꃅꀑꁮꐨꌋ

ꆀꊋꃤꅐꌞ暎
ꍏꇩꇷꁨꉪꏦꌠꏀꄨꆏꊋꀥꇱꄉꉪꇐꍔꍞ

ꌤꃅ棳ꉪꇐꍔꍞꌤꃅꌠꌌꌤꈁꃅꌠꇬꏣꈴ暎ꌠ
ꏀꊥꇬꌌꂷꇻꌦꆺꆀꉪꏦ暍ꃀꊱꄏꉪꇐ暍ꄓꑦꀻ
ꌧꇗ暍暟ꌕꑵꁧꎁ暠ꉪꇐꀋꂿꑘꌠ暍ꈆꑪꃅꀻꎆꌠ
ꉜꐨ暍ꑮꏣꀻꃅꋊꀊꏀꋎꌠꍏꇩꐛꐨꐧꋦꉪꏦꉪ
椂



ꇐꌶꄻ棳ꀊꐯꈭꃅꄈꅿꅉꀨꈛꏦꉙꂘ棳ꇩꉂꉪ
ꏦ暍ꋍꏅꉪꏦꌋꆀꐧꋦꉪꏦꉪꇐꉙꂘ棳ꐧꋦꉪꏦ
ꈯꄜꁌꐨꉜꐨꉙꂘ棳ꍏꉸꄞꅐꌠꋊꃅꐥꌠꁱꀕ暍
ꇝꂱꁱꀕ暍ꐧꋦꉪꏦꂴꅑꁱꀕꉙꂘ棳ꀋꉊꂴꊬꌠ
ꐩꋊ暍ꀋꃋꋋꊭꌠꐩꋊꉙꂘꌠꌋꆀꇩꃆꇩꂮꉙ
ꂘ棳ꋯꁦꌠꌋꆀꏦꏲꌠꉙꂘꌠꃅ棳ꌠꏀꊿꋅꑴ
ꒉ暍ꑴꑇꌋꆀꑴꇨꉌꊈꄻꀉꇨ棳ꎃꊒꌠꉪꐨ暍ꑇ
ꐨꌋꆀꋧꃅꉜꐨ暍ꊿꐥꉜꐨ暍ꁌꐨꉜꐨꑌ棳ꀒꁨ
ꋍꁘꃅꍏꇩꐛꐨꐧꋦꉪꏦꏭꀉꇨꃅꈝꃀꑴꑇ暍ꌧ
ꇗꑴꑇ暍ꄹꏦꑴꑇ暍ꁱꀕꑴꑇ棳ꊋꇤꄉꌠꏀꁳꊿ
ꋅꀱꌄꆣꇁꌠꂿꃆꀉꒉꌠꆸꄜꄎꌠꃅꋊꏀꊿꐛ

ꎻ暎ꄨꑼꏭꆏꀋꎪꃅꍏꇩꐛꐨꐧꋦꉪꏦꐮꐊꉪ
椃



ꐨꌋꆀꇷꁨꉪꏦꎴꒉꉪꐨꉙꂘꌶ暎ꊋꇤꄉꌠꏀ
ꇇꀨꌊꐛꏀꈆꑪꁱꀕꌧꇐꌶꄻ棳ꃰꊿꐧꋦꁦꄻꎼ
ꇁꌠꌧꑳꊌꐨꈁꐥꌠꏶꈻꌋꆀꌷꉚ棳ꎆꀨꉪꏦꌋ
ꆀꌅꁵꉪꏦꍹꈔꉪꇐꇫꉮꄻꇁꌠꏭꄘꑣ棳ꀋꆏꃅ
ꌠꏀꉪꇐꑌꇐꊇꁧꌋꆀꈆꑪꁱꀕꊇꁧꉀꐕ暎
ꍏꇩꇷꁨꉪꏦꌠꏀꄨꆏꌠꏀꏃꂠꌌꎆꏣꐧ

ꋦꀻꎆꅉꇬꄉꊋꏀꂽꌋꆀꅸꁖꂽꂿꄐꋊꇤꅐꇁ暎
ꏟꈯꃅꉪꇩꏤꐧꋦꐮꄙꐨꀋꉬꀋꉆꌠꆹꏮꌊꏓ

ꂱꋍꑍꋍꉙꃅꉀꎆꌠꐥꐨꉾꃪꌠꈉꐨꌋꆀꀻꎆ

ꐨꐮꆽꀋꏣꇎꀋꋒꌠꇢꊭꇬꐮꄙꐨꐛꀐꌠꇬꆼ

ꒆꄉ棳ꌠꏀꊥꇬꌊꄺꀱꁉꃑꌋꆀꐧꋦꉪꏦꐛꏀꈴ
ꋈꄻꌠꃄꄻꈽ棳ꏀꀺ暍ꋮꄮ暍ꀊꃴ暍ꁉꃑ暍ꐯꇯꈲ
椄



ꌠꀻꎆꉪꉻꃅꈴꌬꈴ棳ꈆꑪꂘꑘꌌꇩꏤꄖꄑꌄꆣ
ꌠꄐꇐꏤꁈ暍ꌧꊿꌌꇩꏤꄻꀉꇨꌠꄐꇐꏤꁈ暍ꏀ
ꀺꅸꇙꀻꎆꌠꄐꇐꏤꁈ暍ꂿꑘꁡꇤꄖꄑꍄꑐꌠꄐ
ꇐꏤꁈ暍ꃄꁕꋮꄮꃅꀻꎆꌠꄐꇐꏤꁈ暍ꐪꊛꄉꀻ
ꎆꉆꌠꄐꇐꏤꁈ暍ꂽꂱꐮꉔꄉꀻꎆꌠꄐꇐꏤꁈꃄ
ꌬꌠꊥꎆ棳ꈆꑪꇮꇐꆹꒃꅐꊋꃤꀨꏡꌠꉬꌠꉪꉻ
ꑌ棳ꏀꀺꌠꆹꀻꎆꌠꄐꏁꌠꇙꊋꀨꏡꌠꉬꌠꉪꉻ
ꑌ棳ꂴꅑꌠꈆꑪꇮꇐꒃꇇꈐꊐꌋꆀꌫꄻ棳ꐛꏀꏲ
ꂠꄟꏭꌶꄻꌋꆀꄐꋭ棳ꀋꎪꃅꑘꃅ棳ꀬꃅꏀꀺ棳
ꐧꋦꒃꅐꊋꃤꀻꎆ棳ꏓꇱꇩꊋꄻꀉꇨ棳ꏓꂱꐥꐨ
ꑟꐨꉀꐕ棳ꉪꇩꏤꎆꏣꐧꋦꀻꎆꌠꄐꇐꏤꁈꁻꌐ
ꃅꇫꑟꌠꎁꃅꑅꅐꊋꑣ暎

椆



ꍏꇩꇷꁨꉪꏦꌠꏀꄨꆏꄈꌠꏀꏲꌠꏥꏦꃅ

ꈴꌬꈴ棳ꋒꐯꋒꃅꄈꌠꏀꏭꑌꑲꌠꋒꏣꌋꆀꇺꏣ
ꂿꄐꋊꇤꅐꇁ棳ꄈꎁꃅꌠꏀꉹꁌꌤꃅꌠꃅꋒ暎
ꏣꀋꑌꃅꄈꌋꆀꍔꃚꇇꀨꄉꌠꏀꌤꆿꏲꂠ棳ꌠꏀ
ꀻꎆꄐꎖꌠꃅꑞꅉꑟꌠꋮꄮꍞꊥ棳ꑴꇙꃅꆸꄜꄐ
ꌠꄉꉻꌅꊋꆸꄜ棳ꇩꏤꏱꄻꉻꑫꌋꆀꏱꄻꄐꊋꐛ
ꏀꈴꌠꁧꃤꃅ暎ꇩꏤꌋꆀꏓꂱꈲꁧꐥꉈꑴꌠꏀ
ꁧꎁꌋꆀꀧꌋꃅꌠꑭꋧꈲꁧꀧꌋꃅ棳ꄈꅿꈯꄜꂿ
ꃆꇬꆼꒆꄉ棳ꌠꏀꐛꄟꇬꄉꄐꌠꄂꋦꃅꈧꌠꃄ
ꄻ棳ꌠꏀꌤꃅ暍ꌶꄻꌋꆀꐥꐨꇬꉈꇬ棳ꃶꐚꃅꌠ
ꏀꏭꁧꃤꃅ棳ꄈꌋꆀꍔꃚꏭꌠꏀꉪꐨꌋꆀꇖꐨꉉ
ꄜ棳ꐧꋦꍞꊟꌠꃅ棳ꋍꑞꋍꑵꀊꉘꌠꏀꇬꉮꄻꌠ
棸棻



ꐛꐨꏭꉈꈽ棳ꀊꉘꌠꏀꉾꃪꃅꉀꒆꌠꀧꌋꃅꌋꆀ
ꊥꎆ暎
ꍏꇩꇷꁨꉪꏦꌠꏀꄨꆏꇩꉂꁈꁧꀊꂥꃅꐕ

ꄉ棳ꏟꈯꃅꇩꏤꑭꊂꊿꋅꈁꐥꌠꌠꏀꇢꊭꐥꊯꋯ
ꑌꐮꇇꀨꐮꄮꌠꀧꌋꃅꌋꆀꀻꎆ棳ꍏꉸꊿꋅꋍꉻ
ꃅꐙꌠꉪꐨꄻꈬ椈ꊋꀥꇱꄉꑣꇤꏲꑘꇣꋲꏱꅉꐎ
ꌠꏀꃺꑌ暍ꉪꂱꏲꑘꇣꋲꏱꅉꐎꌠꏀꃺꑌ暍ꄠꃪ
ꌠꏀꃺꑌꌋꆀꎿꉈꌠꏀꃺꑌꌋꆀꐮꋯꑌ棳暟ꋍꇩ
ꑍꏦ暠ꌠꌐꏦꇬꈴꄉ棳ꐯꇯꑣꇤ暍ꉪꂱꀊꉗꃅꌄꆣꎍ
ꐽꌠꌋꆀꁍꇩꏓꋍꃱꃅꌠꌤꑘꀉꒉꌠꃅꌐꌠꊥꎆ暎
ꍏꇩꇷꁨꉪꏦꌠꏀꄨꆏꉪꇩꏤꄂꋦꌋꆀꌅ

ꀨꀧꌋꃅ棳ꄮꐽꉁꅉ暍ꄂꋦꑴꌅ暍ꐯꏯꌶꄻ暍ꐥꊯ
棻棻



ꇷꃅ暍ꐯꇯꀻꎆꌠꌭꈬꌠꅉꃀꀂꏽꄉ棳ꎃꊒꌠꑗ
ꉬꈲꁧꉜꐨꌭꈬ棳ꏣꀋꑌꃅꋧꃅꇩꏤꋍꑞꋍꂷꌠ
ꌠꏀꎀꍹꏭꑌꑲꌋꆀꉁꅉꃆꂮꀻꎆ棳ꏣꀋꑌꃅ
暟ꋍꁕꋍꈜ暠ꋈꄻꌠꄹꎆꌠꇬꃅꈽ棳ꊋꃷꇱꉪꏦ
ꌋꆀꊋꃷꇱꍔꍞꏭꁏ棳ꋧꃅꄮꐽꌠꀧꌋꃅ棳ꃰꊿ
ꀻꎆꌠꊥꎆ棳ꃰꊿꊫꂫꐮꐊꐙꌠꄺꑣꌠꄹꇙ暎
ꍏꇩꇷꁨꉪꏦꌠꏀꄨꆏꃅꋊꀊꏀꋎꌠꇬꅉ

ꀨꂿꃆꃅꌐꂿꄷꇬ棳ꀋꎪꃅꀋꇙꀋꑐꃅꍏꇩꐛꐨ
ꐧꋦꉪꏦꉹꁌꏓꉻꀻꎆꈝꃀꍬꌶ棳ꍔꍞꐨꀋꂿꑘ
ꌠꋋꏢꒃꇇꈐꊐ棳ꂴꅑꐨꊋꇱꅉꀋꉬꀋꉆꋋꏢꇬ
ꉜꄉ棳ꉹꁌꐨꁧꀦꐛꄟꋋꏢꇬꉆꄉ棳ꃹꅼꃅꄨꄺ
ꀱ棳ꐊꑷꃅꏦꇨꃅꄨꏲ棳ꀋꆏꃅꄨꋈꄻꌠꈆꑪꈴ
棽棻



ꌠꑟꐨꉀꐕ暎ꉾꃪꌠꋊꃅꍸꇐꌋꆀꃅꇏꍔꆙ棳
ꍄꑐꍅꁍꀕ暍ꁧꀿꐨꀉꇨꃅꐥꃅꌤꃅꄉ棳ꇷꁨꉪ
ꏦꌠꏀꄨꋈꄻꌊꌠꏀꏭꋯꑌꉙꂘꌠꏟꈯꀕꌠꈯ

ꄜꐛꌶ暎ꄨꋈꄻꌠꆏꀋꎪꃅꄚꐰꅉꀨꇖꐨꋋꈨ
ꃅꈴꌬꈴꌶ椇
棬ꋍ棭ꄈꁳꏃꂠꎻꌠꌭꈬ暎ꄨꑭꊂꃅꄈꅿꅉ

ꀨꈛꏦꌭꈬꌠꀋꇙꀋꑐ棳ꄓꑦꀻꌧꇗ暍暟ꌕꑵꁧ
ꎁ暠ꉪꇐꀋꂿꑘꌠ暍ꈆꑪꃅꀻꎆꌠꉜꐨ暍ꑮꏣꀻ
ꃅꋊꀊꏀꋎꌠꍏꇩꐛꐨꐧꋦꉪꏦꉪꇐꌋꆀꄈꅿ

ꅉꀨꈛꏦꌌꉪꇐꌋꆀꃅꐨꏓꋍꃱꃅꎼꇁ棳ꄨꋍꑞ
ꋍꐘꌤꃅꌠꆏꐯꇯꀋꎪꃅꎆꏣꋈꄻꌠꈯꄜꋋꏢ

ꅇꃅꌋꆀꇬꏭꁧꃤꃅꌶ棳ꀋꎪꃅꄺꀱꁉꃑꌠꌭꈬ
棾棻



ꌋꆀꅉꀨꏥꏦꇖꏢꌠꌭꈬꌠꏓꋍꃱꃅꎼꇁ棳ꄈꅿ
ꅉꀨꈛꏦꁳꄨꌤꃅꅉꇬꄉꐊꑷꃅꃅꈴꌬꈴꎻꌶ暎
ꍔꍞꉪꐨ暍ꃅꇴꄉꉻꉪꐨ暍ꈯꄜꉪꐨ暍ꉜꊯꉪꐨ
ꑌꈬ棳ꏟꈯꃅꑮꏣꀻꊝꎻꏹꄈꍏꑷꇬꈯꄜ暍ꄈꑭ
ꊂꇬꈯꄜꉆꈉꐥꌠꀧꌋꃅ棳ꏟꈯꃅꐋꀨꑮꏣꀻꈯ
ꄜꃅꄉꌠꄈꍏꑷꋦꒉꐨꌋꆀꏓꋧꋍꃱꃅꏲꂠꌠ

ꌋꃅ棳ꏟꈯꃅꄈꃤꉪꐨꌋꆀꉉꐨꃅꈴꌬꈴ棳ꏦꇨ
ꃅꍔꍞꍬꏦꌋꆀꍔꍞꇗꅉꐏꌬꌶ暎ꄈꋈꄻꌠꌌ
ꄨꋈꄻꌠꏃꂠꌠꌭꈬ棳ꄈꇖꐨꌌꄨꋈꄻꅉꇬꄉꃄ
ꌬꈴꃅꑞꅉꑟ棳ꄨꋈꄻꌠꌌꄈꋈꄻꌠꉻꄜꄐꎖꌠ
ꇬꇱꄉꇈ棳ꋍꋓꃅꄐꁆꋍꋓꃅꍤꄻꋍꋓꃅꏓꇱ
ꎻꌶ暎
棿棻



棬ꑍ棭ꌠꏀꇇꀨꌊꎃꊒꌠꉪꐨ暍ꏟꈯꌠꑇꐨ
ꑌꌠꌌꂿꃆꀨꏡꌠꃅꄉꌠꌭꈬ暎ꀋꎪꃅꉪꐨꑇ
ꐨꀊꂥꋋꏢꇬꉆꄉ棳ꈬꐯꈬꃅꍏꉸꊿꋅꇰꀋꃀꃅ
ꀱꌄꆣꇁꌠꍏꇩꉪꐨꃅꇫꑟꌠꎁꃅꉈꈽꌠꃅꋊ

ꅇꀨꒃꇇꈐꊐꄉ棳ꌠꏀꋍꏅꌠꐩꋊꃅꎁꉪꐨꌋꆀ
ꉈꈽꉌꊈꄖꄑ棳ꌠꏀꋍꏅꌠꊥꇬꄖꄑꌌꃅꋊꂴꐊ
ꆹꌶ暎ꄨꑼꂴꅑꐨꃅꋊꎥꃆꋋꏢꄝꏦꀋꊰꌋꆀ
ꄻꀉꇨꌠꇬꆼꒆꄉ棳ꃶꐚꃅꄨꑼꀑꑊꐥꌠꉪꐨꄻ
ꀉꇨ棳ꄨꑼꌶꀠꂿꄐꋊꇤꅐꇁꌶ暎
棬ꌕ棭ꌠꏀꏭꁧꃤꃅꌠꌤꃅꀑꇬꑟꌭꈬꃅꄉ

ꇬꎷ暎ꌠꏀꌌꈯꄜꃅꄉ棳ꌠꏀꈉꐨꇬꈴꄉꑭꄑ棳
ꁧꃤꃅꉪꐨꄻꀉꇨ棳ꁧꃤꃅꄐꊋꊐꐕ棳ꁧꃤꃅꅐ

椀棻



ꀦꅤꀖ棳ꁈꏂꁈꇭꄉꌠꏀꎁꃅꐒꊀꊋꋠꌠꋊꄻꂥ
ꀘ棳ꀊꅰꀉꑌꃅꀊꉘꌠꏀꊋꋠꌠꉈꇬꇇꀨ棳ꀊꉘ
ꌠꏀꏦꊒꌠꌅꈌꈲꁧꀧꌋꃅꄉ棳ꄨꎀꍹꁳꌠꏀꋍ
ꏅꌠꊋꋠꌠꊝꄮꇬꉪꇬꄀꄐ暍ꎹꊊꄐ暍ꉈꊪꉆꌠ
ꊋꃤꐛꎻ暎
棬ꇖ棭ꋯꁦꏓꋧꄹꏦꌭꈬꃅꄉꇬꎷ暎ꋯꁦꏓ

ꋧꄹꏦꆹꇷꁨꉪꏦꌠꏀꄨꃤꁧꀦꎀꍹꏥꏦꉬ暎
ꋒꐯꋒꃅꋯꁦꍔꆙ棳ꄨꑼꀨꄜꉆꈉꁌꒉ棳ꃶꐚꃅ
ꄨꑼꋯꁦꌅꈌꈲꁧꏦꀧꌶ暎ꎃꊒꃅꏓꁨꌠꃄ
ꌬ棳ꎀꍹꐨꌋꆀꍬꏦꐨꇬꊋꀥꇱꄉ棳ꄨꏤꐪꇿꋌ
ꐥꃅꌫꄻꎻꌠꄉꀧꌶ暎
棬ꉬ棭ꄺꀱꏀꀺꌠꌭꈬꃅꄉꇬꎷ暎ꄈꌠꏀꄨ

椂棻



ꄺꀱꌠꇖꐨꃅꇫꑟ棳ꎀꍹꌋꆀꌤꃅꏀꀺꌠꄹꎆ棳
ꀋꆏꃅꄨꏶꈻꊋꃤꌋꆀꏓꋧꊋꃤꀉꇨꇁ棳ꀋꆏꃅ
ꄨꌤꃅꌠꇿꋌꐥꃅꉱꑷꐨꍔꐯ暎ꅉꂫꊐꌠꎀꍹ
ꆹꄨꈁꐥꌠꌤꃅꅉ꒜ꉬ暎ꄨꏲꂠꌤꏲꅉꆏꅉꂫ
ꊐꌠꌌꀨꇬꄉꌠꉜꐨꐥꄉ棳ꃶꐚꃅꃅ暍ꃶꐚꌠꎹ
ꌠꃅꇏꍔꆙ棳ꃹꅼꃅꅉꂫꊐꌠꇬꃹ棳ꅉꂫꊐꌠꏭ
ꁧꃤꃅ棳ꀋꆏꃅꅉꂫꊐꌠꋈꄻꌠꒃꉇꋒ棳ꀋꆏꃅ
ꅉꂫꊐꌠꍄꑐꊋꃤꄻꀉꇨꇁꎻꌶ暎
棬ꃘ棭ꀋꎪꃅꏦꇨꃅꄨꏲ暎ꏦꇨꌠꎕꏦ暍ꏦ

ꇨꌠꃄꁈꌌꏦꇨꃅꄨꏱꄻꌠꇬꈴꎁꈁꉬꌠꌋꆀ

ꋍꑞꋍꁁꏯꃅꏣꈴꌶ暎ꀋꎪꃅꏥꏦꇬꈴꄉꄨꏱ
ꄻ棳ꄨꈐꏦꇗꄹꏦꉻꑫꄻꐛꒆ暎ꂴꆏꄨꇥꀯꇬ

椃棻



ꄉꏦꇨꃅꏲꅷꁧꌶ棳ꀋꉬꀋꉆꌠꆏꊋꀥꇱꄉꄨꇬ
ꏲꂠꌤꃅꅉꌋꆀꏲꌋꇥꀯꏭꏲꂠꌋꆀꍞꊟꌠꃅ棳
ꏟꈯꃅꌤꏲꅉꃅꐙ暍ꏲꑘꃅꐙ暍ꄩꉻꌅꃤꃅꐙ暍
ꈩꌒꒃꃅꐙꌠꏭꁏ暎ꍔꍞꐨ暍ꃅꋊꐨ暍ꏥꏦꐨ暍
ꉈꈽꐨꁦꎆꇱꌠꇖꐨꇬꈴꄉ棳ꄨꈐꍔꍞꐥꐨꊋꀥ
ꇱꌋꆀꋊꍬ棳ꏣꀋꑌꃅꋬꂻꌠꄨꈐꍔꍞꁱꀕꀻ
ꎆ棳ꃅꇏꐙꎴꊋꌗꎃꊒꌠꍔꍞꒆꉻꉾꃪꌠꋈꄻ暎
ꍏꇩꇷꁨꉪꏦꌠꏀꄨꍏꑷꊈꑼꉼꆏꍏꇩꇭ

ꍣꄈꍏꑷꊈꑼꉼꁳꏲꂠꎻ棳ꄨꃅꄷꎀꍹꌋꆀꅉꂫ
ꊐꌠꎀꍹꆏꂱꑱꊐꌠꇬꄈꅿꊈꑼꉼꁳꏲꂠꎻ棳ꉈ
ꑴꄨꉎꊐꌠꎀꍹꁳꑌꏲꂠꎻ暎
ꍏꇩꇷꁨꉪꏦꌠꏀꄨꆏꍏꇩꇭꍣꄈꇱꁠꄀ

椄棻



ꄉꀊꉘꂴꅑꁥꌠꌤꃅꌠꏲꂠ暎ꍏꇩꇷꁨꉪꏦꌠ
ꏀꄨꆹꍏꉸꇩꏤꑭꊂꌠꏀꐊꏑꉼꇬꈯꄜꏓꉻꐊ

ꊿꉬ棳ꀨꏲꂿꄐꋊꇤ暎ꍏꇩꇷꁨꉪꏦꌠꏀꄨꆹ
ꍏꇩꇭꍣꄈꏃꂠꌠꇂꃴꄉ棳ꍏꉸꇩꏤꑭꊂꌶꌺꐊ
ꏑꉼꌤꃅꌠꄐꇺ暎

ꋍ꒾ꌠ暋ꄨ暋ꑼ
ꋍꏢꌠ暋ꈎꄜꊯꇖꈎꈭꏝꈋꉐ棳ꑍꊏꉆꈓꈭ

ꏝꀋꑟꌦꌠꍏꇩꌠꏀꆏ棳ꄨꏦꋪꏚꍆ棳ꄨꎀꍹꂷ
ꇬꐊꏾꄷꀋꁧꄚꄉꏣꀋꑌꃅꌤꃅ暍ꄨꏤꐪꃄꌬꌋ
ꆀꏤꈉꇬꈴꄉꄨꁌꏮꌠꆏ棳ꍏꇩꇷꁨꉪꏦꌠꏀꄨ
ꇬꃹꌠꇖꂟꉆ暎
ꄨꑼꈎꄜꑍꊏꉆꈓꈭꏝꐛꌠꆏ棳ꄨꇬꄉꅍꀋ

椆棻



ꐥꌠꆏ棳ꄨꇬꐞꁧꌠꇇꈴꀞꄻꄡꑟ暎
ꄨꑼꇭꍣꄈꇬꃹꊂꄡꇗꄨꐴꊏꄉ棳ꈎꄜꑍꊏ

ꉆꈓꈭꏝꐛꌠ棳ꄨꈐꇬꄉꅍꀋꐥꌠꆏ棳ꄨꐴꊏꀋ
ꄉꀐꌠꉬ暎
ꑍꏢꌠ暋ꄨꑼꆹꀋꎪꃅꄚꊁꋭꑘꋋꈨꃅꌶ椇
棬ꋍ棭ꊋꇤꄉꂷꇻꌦꆺꆀꉪꏦ暍ꃀꊱꄏꉪꇐ暍ꄓ

ꑦꀻꌧꇗ暍暟ꌕꑵꁧꎁ暠ꉪꇐꀋꂿꑘꌠ暍ꈆꑪꃅꀻꎆ
ꌠꉜꐨ暍ꑮꏣꀻꃅꋊꀊꏀꋎꌠꍏꇩꐛꐨꐧꋦꉪꏦꉪ
ꇐꌶꄻ棳ꄨꇬꅉꀨꌧꇐꌶꄻ棳ꈆꑪ暍ꁱꀕ暍ꏦꃤꌋꆀ
ꃅꑘꌧꇐꌶꄻ棳ꀋꆏꃅꏓꂱꁧꎁꃅꌠꄐꊋꉀꐕ暎
棬ꑍ棭ꄈꅿꅉꀨꈛꏦꌋꆀꋍꑞꋍꐘꌐꏦꏱꁈ

ꄜꉺ暍ꃄꌬ棳ꏣꀋꑌꃅꄺꀱꁉꃑꌋꆀꐧꋦꉪꏦꐛ
棸棽



ꏀꈴꋈꄻꌠꇬꐊꈽ棳ꊋꇤꄉꄨꎀꍹꏮꄀꇬꁳꌠꂿ
ꃆꃅꌐ棳ꌶꄻ暍ꑘꁨ暍ꌤꃅꌋꆀꐧꋦꀉꁁꃅꈧꌠ
ꇬꌶꀠꂿꄐꋊꇤꅐꇁ暎
棬ꌕ棭ꑴꐚꃅꇩꏤꏦꃤꏦꇗꌋꆀꄨꍬꏦꍬ棳

ꄨꏤꐪꃄꌬ棳ꐧꋦꉪꏦꃅꇏꀊꏀꌠꍔꆙ棳ꏣꀋꑌ
ꃅꉌꇗꁧꃤꃅꌠꃅꈽ棳ꐧꋦꉪꏦꈯꄜꁌꐨꉜꐨꌋ
ꆀꐧꋦꉪꏦꂄꄸꉜꐨꃄꄻ棳ꇷꁨꉪꏦꑌꇐꄖꄑ棳
ꍏꉸꊿꋅꋊꃅꑌꇐꉾꃪꌠꍔꆙ棳ꇩꏤꌋꆀꏓꂱꈲ
ꏣꀧꌋꃅ棳ꇩꏤꁨꇐꌋꆀꏓꂱꉹꁌꋬꂻꌠꀧꌋꃅ
ꎁꃅꐂꂴꉆꄉ棳ꌳꈄꃅꉈꈽ暎
棬ꇖ棭ꇩꐏꉙꂘꌠꅇꃅ棳ꇩꐏꉪꉻꀉꇨꃅꑌ

ꄉ棳ꏣꀋꑌꃅꁍꇩꐏꁇꌠꋭꑘꃄꌬ暎
棻棽



棬ꉬ棭ꆺꀋꒉꄇꀋꒉꃅꏓꂱꉹꁌꏭꌶꄻ棳ꈮ
ꈜꃅꌠꏀꇇꀨꄉꀻꎆꎻ棳ꋋꇅꃅꌠꏀꉜꐨꌋꆀꇖ
ꐨꄜꅐꇁ暎
棬ꃘ棭ꀠꂘꌠꌋꆀꊨꏦꀱꊨꏦꀠꂘꌠꃅ棳ꀬ

ꅑꃅꉉꐨꃅꐨꆹꑽꌠꐴꀖꌋꆀꄺꀱ棳ꀬꅑꃅꀋꇎ
ꀋꂪꅉꌋꆀꑽꐪꄺꀱ棳ꑴꐚꃅꋯꑌꌠꀧꌋꃅ暎
ꌕꏢꌠ暋ꄨꑼꆏꌅꈌꄚꊁꑠꈨꐥ 椇
棬ꋍ棭ꄨꃆꂮꐥꌠ꒜ꈿꌋꆀꄨꎀꍹꍔꆙꄉꃅ

ꌠꋍꑞꋍꑵꃅꈧꌠꇬꐊꈽ棳ꄨꎀꍹꁳ꒿ꂘꌋꆀꁱ
ꂘꎻ暎
棬ꑍ棭ꄨꈐꇬꌊꄻꌅꈌ暍ꌌꌊꄻꌅꈌꌋꆀꏤ

ꇽꌅꈌꐥ暎
棽棽



棬ꌕ棭ꄨꃀꈿꌠꌋꆀꄨꇢꈴꄜꇬꆏ棳ꄨꃆꂮ
ꐥꌠꌤꃅꌠꌋꆀꌠꏀꉈꇬꌠꌤꃆꌌꇕꄟꌠꇬꐊ

ꈽ棳ꄨꌤꃅꌠꏭꇖꐨꄜꎼꇁ棳ꄨꇬꏲꂠꌤꏲꅉꌋ
ꆀꄨꇬꌤꃅꊿꍞꊟ暍ꀠꂘ暎
棬ꇖ棭ꄨꏤꐪꇬꉜꐨꐯꀋꌡꌠꐥꑲꆏ棳ꀋꎪ

ꃅꃄꌬꌠꇎꏦꇂꃴꄉ棳ꊏꄉꉆ棳ꄷꀋꁧꄨꇬꎀꍹ
ꉎꊐꌠꏭꄜꎼꇁꑌꉆ暎
棬ꉬ棭ꄨꎀꍹꇬꊨꏦꏭꅓꀞꇕꄟꌠꃀꈿꈽ棳

ꄷꀋꁧꄚꄉꉉꇔꉆ棳ꀉꁁꄨꑼꆏꋍꎁꃅꅇꊪꌬꌋ
ꆀꉉꀥꉆ暎
棬ꃘ棭ꄨꎀꍹꑞꊐꌠꉬꄿꂿꅑꅸꍏꑷꊈꑼꉼ

ꇬꑟꌠꏭꇖꐨ暍ꑗꇖꌋꆀꅇꎹꌠꄜꎼꇁꉆ棳ꄷꀋ
棾棽



ꁧꄚꃆꂮꐥꌠꎀꍹꏭꆽꎍꃅꄉꅇꏮꄷꇖꂟꉆ暎
ꄨꎀꍹꑞꊐꌠꅀꊿꑞꂷꉬꄿꂿꄨꑼꏭꌅꈌ

ꈲꁧꇑꑣꀋꉆ暎
ꇖꏢꌠ暋ꄨꑼꊩꃹꇬ棳ꀋꎪꃅꍔꍞꎕꏦꄻꀨ

ꇬꄉ棳ꏦꇨꃅꄚꊁꇇꈴꈧꌠꍬꌬꄡꑟ椇
棬ꋍ棭ꌠꏀꄨꇬꐊꂿꄷꇖꂟꌠꆏꄨꑼꑍꂷꁳ

ꇢꈴꊿꄻꄡꑟ暎
棬ꑍ棭ꇢꈴꊿꆏꎔꃅꌌꇢꈴꊿꏭꄨꏦꉉꀽꄡ

ꑟ棳ꄨꎀꍹꏭꌌꇢꈴꊿꉪꐨ暍ꃄꄟꌋꆀꃅꋺꌠꉉ
ꀽꄡꑟ暎
棬ꌕ棭ꄨꇬꐊꂿꄷꇖꂟꌠꌠꏀꆏꍝꀯꊈꑼꉼ

ꏭꇖꂟꌠꄜꎼꇁ棳ꄨꇬꃹꉌꃹꄯꒉꁱ棳ꍝꀯ꒜ꀉ
棿棽



ꒉꈿꄉꇕꄟꉌꃹꈴꌋꆀꌌꉎꊐꌠꊈꑼꉼꁳꈌꁧ

ꎻꑲꆀ棳ꄨꑼꐛꉆ暎ꌌꈌꁧꄉꄨꇬꃹꇁꌠꌠꏀ
ꆏꍝꀯ꒜ꀉꒉꈿꅉꉌꃹꈴꄉꄹꉇꄑꄨꐴꊌ 暎
ꉬꏢꌠ暋ꄨꑼꀊꏀꌠꆏꀋꎪꃅꄨꇬꃹꇁꌠ

ꇗꏦꃅꈽ棳ꄨꁈꁧꇂꃴꄉꄨꇬꃹꇁꌠꅇꏤꒃ暎
ꏤꅇꆏ椇 ꉢꉌꇗꃅꍏꇩꇷꁨꉪꏦꌠꏀꄨꇬꃹ
ꏾ棳ꀋꎪꀋꑴꃅꍏꇩꇭꍣꄈꏃꂠꌠꉌꃹ棳ꄨꏦꍬ
ꄉꃅ棳ꄨꏤꐪꃄꌬ棳ꄨꑼꋭꑘꍬꌬ棳ꏦꇨꃅꄨꍬ
ꏦꍬ棳ꊋꇤꄉꌶꄻ棳ꏣꀋꑌꃅꌤꃅ棳ꎭꌠꂴꄉ棳ꌒ
ꌠꊁꄉ棳ꇷꁨꉪꏦꌤꑘꎁꃅꉈꈽ暎
ꃘꏢꌠ暋ꄨꑼꆏꅉꂫꊐꌠꎀꍹꂷꇬꄉꆹꏮ

ꌊꀉꁁꅉꂫꊐꌠꎀꍹꂷꇬꒉꌠꆏ棳ꀋꎪꃅꋋꇅꃅ
椀棽



ꎀꍹꃆꂮꏮꁵꇇꈴꌠꀞꄻꌶ暎
ꏃꏢꌠ暋ꂴꅑꄉꄨꑼꋭꑘꍬꌬꌠ暍ꐧꋦꉪꏦ

ꐛꏀꈴꋈꄻꌠꌋꆀꁍꇩꐏꁇꌠꌤꑘꇬꊌꐨꄇꇖ

ꀕꃅꐥꌠꄨꑼꏭꆏ棳ꄨꎀꍹꆏꌌꀮꄑꈁꁠꁵ
ꄡꑟ暎
ꈁꁠꆏꁸꌊ椇ꄛꇰꀮꄑ棳ꋋꆹꄨꇬꍏꑷ暍ꌜ暍

ꏃ暍ꑤꊐꌠꊈꑼꉼꌋꆀꅉꂫꊐꌠꄨꊈꁳꉾꃪꌠꌠ
ꏀꄨꑼꂒꉻꃑꇬꁳ暎
ꉆꏢꌠ暋ꄨꑼꆏꄨꇬꐞꁧꌠꊨꏦꌅꐨꐥ暎

ꄨꑼꄨꇬꐞꁧꂿꄷꇖꂟꇬꆏꍝꀯꊈꑼꉼꏭꄯꒉ

ꁱꄉꄜꎭꇁꄡꑟ棳ꍝꀯ꒜ꀉꒉꈿꄉꂓꋊꇧꎭꌠꐰ
ꏤ棳ꄷꀋꁧꄜꌊꉎꊐꌠꊈꑼꉼꁳꅺꇰꄉꎻ暎
椂棽



ꄨꑼꁢꊧꎃꊒꌠꀋꐥꃅ棳ꐪꊛꄉꃘꁮꆪꄨꁌ
ꀋꏮ暍ꄨꎀꍹꐥꐨꇬꐊꈽꀋꇁ棳ꅀꐪꊛꄉꃘꁮꆪ
ꄨꎀꍹꁸꇬꁳꃅꎻꌠꌤꀋꃅꌠꆏ棳ꐯꇯꌌꋧꁧꃅ
ꄨꇬꐞꁧꌠꃅꄉ暎ꄨꑼꋧꁧꃅꄨꇬꐞꁧꌠꆏ棳
ꍝꀯ꒜ꀉꒉꈿꅉꇬꄉꐰꏤꄉꂓꋊꇧꎭ棳ꄷꀋꁧꄜ
ꌊꉎꊐꌠꊈꑼꉼꁳꈌꁧꎻ暎
ꈬꏢꌠ暋ꄨꎀꍹꌋꆀꄨꑼꆏꏤꐪꇬꈴꄉꄨ

ꑼꊫꌐꏲꂠꌋꆀꌫꄻꄡꑟ暎
ꑍꊱꌠ暋ꄨꎀꍹꄹꏦ

ꊰꏢꌠ暋ꍏꇩꇷꁨꉪꏦꌠꏀꄨꆹꋯꁦꏓꁨ
ꄹꏦꇬꈴꄉꊥꇫꎼꇁꌠꏓꋍꃱꃅꄉꌠꉻꄜꂷꉬ暎

椃棽



ꄨꋯꁦꏓꁨꄹꏦꅉꀨꏥꏦꆏ椇
棬ꋍ棭ꄨꑼꊨꏦꆏꎀꍹꅇꃅ棳ꊿꀁꑌꌠꆏꀉ

ꑌꌠꅇꃅ棳ꎀꍹꐰꊐꌠꆏꎀꍹꉎꊐꌠꅇꃅ暎
棬ꑍ棭ꄨꇬꇩꏤꑭꊂꏲꂠꌤꏲꅉꆏ棳ꄨꇬꇩ

ꏤꑭꊂꁧꎁ꒜ꀉꒉꈿꅉꌋꆀꃀꈿꅉꇬꄉꌊꄻꅐ

ꇁꌠꍏꑷꊈꑼꉼꉬ暎ꃅꄷꈀꐥꊐꌠꄨꇬꏲꂠꌤ
ꏲꅉꆏ棳ꂱꑱꊐꌠꇬꄨꁧꎁ꒜ꀉꒉꈿꅉꌋꆀꃀꈿ
ꅉꇬꄉꌊꄻꅐꇁꌠꄨꇬꊈꑼꉼꉬ棳ꄨꇬꊈꑼꉼꈁ
ꐥꊐꌠꆏꂱꑱꊐꌠꁧꎁ꒜ꀉꒉꈿꅉꇬꆽꎍꄷꀋ

ꁧꌤꃅꐨꅇꄜꌶ暎
棬ꌕ棭ꄨꇬꏲꂠꌤꏲꅉꈁꐥꊐꌠꆏ棳ꋀꊇꁆ

ꌌꆹꌠꁧꎁꌤꏲꅉꉇꄉꈭꐨꆏ棳ꐯꇯꌊꄻꅐꇁ
椄棽



ꌠꉬ暎
棬ꇖ棭ꄨꇬꏲꂠꌤꏲꅉꈁꐥꊐꌠꆏꅉꀕꃅꎀ

ꍹꐰꊐꌠꌋꆀꄨꑼꉜꐨꅲꇫꄷꀋꁧꌌꎔꎗꃅꀞ

ꄻ椈ꄨꇬꎀꍹꐰꊐꌠꆏꎀꍹꉎꊐꌠꏭꅲ暍ꌤꃅꐨ
ꅇꄜꇈ棳ꉈꑴꀉꄂꃅꆽꎍꄉꂱꑱꃅꅍꈍꈐꌤꃆꂥ
ꀘꌶ暎ꄨꇬꎀꍹꈁꐥꊐꌠꆏꄨꑼꁳꄨꈐꌤꃆꀉ
ꑌꃅꅉꐚꌋꆀꃅꈽꎻ暎
棬ꉬ棭ꄨꇬꊈꑼꉼꈁꐥꊐꌠꆏꋍꉻꃅꏲꂠꌋ

ꆀꂱꑱꃅꐨꁸꄉꆽꎍꌠꐮꐊꃅꌠꄹꏦꌬ暎
ꊯꊪꏢꌠ暋ꄨꇬꊈꑼꉼꈁꐥꊐꌠꆏꌤꃅꈉ

ꐨꇬꈴꄉ棳ꄉꄐꃅꌤꃅꌤꏲꅉꄻꄉꉆ暎ꄨꇬꑤ
ꊐꌠꈋꉐꊈꑼꉼꈁꐥꊐꌠꆏꁧꎁꌤꏲꅉꁆꄻꉆ暎

椆棽



ꄨꇬꁧꎁ꒜ꀉꒉꈿꅉꈁꐥꊐꌠꃀꀋꈿꄮꇬ

ꆏ棳ꂱꑱꊐꌠꄈꎀꍹꌋꆀꉎꊐꌠꄨꎀꍹꉜꇬꄻꅐ
ꄮꆏ棳ꌌꐯꇯꎥꃪꇈ棳ꉜꐨꐯꌟꌠꆏ棳ꄨꎀꍹꆽ
ꎍꊿꄀꎼꇁꅀꄐꁆꎼꇁꉆ暎
ꊰꑋꏢꌠ暋ꄨꇬꁧꎁ꒜ꀉꒉꈿꅉꈁꐥꊐꌠ

ꇬꁧꎁꌋꆀꊈꑼꉼꌊꄻꅐꇁꌠꆹ棳ꌊꄻꊿꉪꐨꄛ
ꑣꅐꇁꌶ暎ꌊꄻꇬꂓꀋꄀꃅꌋꌠꃄꄟꌬ暎ꄐꌋ
ꊿꌊꄻꅐꇁꌠꆏꀊꐯꈭꃅꋯꁦꍔꆙꌶ棳ꄐꌋꊿꊾ
ꂓꆏꋒꐯꋒꃅꌌꇕꄟꌶ暎ꈛꎂꃅꄐꌋꊿꃷꁨꆏ
ꌋꅐꄡꑟꌠꃷꁨꄩꎆꌠꍣꐨꃷꁨꌊꄻꌠꏡꁈꌌ

ꌊꄻꉆ棳ꉈꑴꍣꐨꃷꁨꌊꄻꏡꁈꌌꂴꌊꄻꇈ棳ꄐ
ꌋꊿꊾꂓꈧꌠꅐꇁꈭꐨꑲꆀ棳ꌌꃷꁨꐯꑋꃅꑌꐚ
棸棾



ꃅꌊꄻꑌꉆ暎ꌊꄻꊿꆹꄐꌋꊿꃆꂮꅉꐚ暍ꄐꌋ
ꊿꄺꀱꇧꎭꌠꇖꂟ暍ꄐꌋꊿꈐꏭꑞꂷꑌꀋꌋꌠꌋ
ꆀꊿꀉꁁꌋꌠꌅꈌꐥ暎ꎀꍹꌋꆀꊿꑞꂷꉬꄿꂿ
ꃄꄟꋍꑞꋌꑵꇬꈴꄉꄀꇗꇱꄉꌊꄻꊿꁳꑞꂷꌋ

ꅀꑞꂷꀋꌋꄷꃅꀋꉆ暎
ꄨꍏꑷꌋꆀꃅꄷꈁꐥꊐꌠꊈꑼꉼꊈꑼ暍ꊁꇱ

ꊈꑼꈧꌠꇬꌐꃅꄨꇥꀯꄨꉆꈉꄉꄀꌌꀉꁁꎭꁧ

ꇬꆏ棳ꋍꊈꑼꅀꊁꇱꊈꑼꄉꅍꊨꏦꑴꅉꇔꇧꎭ暎
ꊈꑼꃷꁨꀋꇎꌠꆏꊁꇱꊈꑼꌋꀾꊌꐨꀁꑌꀉꑌ

ꌠꇬꈴꄉ꒾ꁨꐥꃅꄉꄻꊛꇱ棳ꇔꇧꎭꌠꌋꆀꊛꇱ
ꌠꆹꀋꎪꃅꌌꐊꈴ꒜ꈿꅉꄉꏚꍆꄡꑟ暎
ꊯꌕꏢꌠ暋ꄨꇬꑤꊐꌠꌋꆀꑤꊐꌠꈋꉐꊈ

棻棾



ꑼꉼꆏꄻꅐꄮꇬꆏꁧꎁꈧꌠꇴꌊ꒜ꈿꄉ棳ꁧꎁ꒜
ꀉꒉꈿꅉꁳꂥꀘꌶꌠꌤꃆꀉꒉꀊꂾꌠꇕꄟꌋꆀ

ꐰꏤꉆ暎ꁧꎁꃀꈿꅉꆏꊈꑼꉼꇬꊿꄹꁆꆥꄻꌋ
ꆀꁦꎆꌋꇬꇯꉆ暎ꊈꑼꉼꊈꑼꌋꆀꊁꇱꊈꑼꃷ
ꁨꆥꄻꌋꆀꁦꎆꃅꌋꇱꌠꆹ棳ꋋꊐꌠꁧꎁ꒜ꀉꒉ
ꈿꅉꇬꌊꄻꅐꇁꌠꊈꑼꌋꆀꊁꇱꊈꑼꈁꉬꃷꁨ

ꇬꌕꁧꋊꋍꁧꄩꐂꀋꉆ暎ꁧꎁ꒜ꈿꌠꁧꎁꃷꁨ
ꌋꆀꌋꅐꏡꁈꆏ棳ꁧꎁ꒜ꈿꇳꍝꌠꊈꑼꉼꁳꐰ
ꏤꎻ暎
ꊯꇖꏢꌠ暋ꄨꑭꊂꈁꐥꌠꌤꃅꃆꂮꆹ棳ꄨꍏ

ꑷꊈꑼꉼꁳꐰꏤꄉ棳ꏓꋍꃱꃅꄐꇺꎻ暎
ꄨꎀꍹꈁꐥꊐꌠꇬꉜꅍꄯꒉꌋꆀꀉꁁꄜꉺ

棽棾



ꅍꆹ棳ꀋꎪꃅꄈꅿꈛꏦ暍ꌐꏦꌋꆀꏱꁈꄜꉺ棳ꄨ
ꉎꊐꌠꎀꍹꌋꆀꋋꊐꌠꎀꍹꏤꐪꌋꆀꌤꃅꂿꃆ

ꄜꉺ棳ꌠꏀꉜꐨꌋꆀꇖꐨꄜꎼꇁꌶ暎
ꌕꊱꌠ暋ꄨꍏꑷꎀꍹ

ꊯꉬꏢꌠ暋ꄨꇬꇩꏤꑭꊂꁧꎁ꒜ꀉꒉꈿꌠ
ꆏꉬꈎꋍꃢꈿ棳ꍏꑷꊈꑼꉼꁳꇳꍝꄉꈿꎻ棳ꐛꐨ
ꐋꀋꌡꌠꇂꃴꆏ棳ꏛꃅꈿꅀꄯꊁꄉꈿꑌꉆ暎
ꇩꏤꑭꊂꁧꎁ꒜ꀉꒉꈿꌠꁧꎁꃷꁨꌋꆀꁧ

ꎁꌊꄻꏡꁈꆏ棳ꍏꑷꊈꑼꉼꁳꐰꏤꎻ暎
ꊰꃘꏢꌠ暋ꄨꇬꇩꏤꑭꊂꁧꎁ꒜ꀉꒉꈿꅉ

ꌅꈌꆏ椇
棾棾



棬ꋍ棭ꍏꑷꊈꑼꉼꌤꃅꅇꄜꌠꍤꄻꌋꆀ
ꈌꁧ椈
棬ꑍ棭ꄨꑭꊂꈁꐥꌠꌤꃅꌐꏦ暍ꂿꃆꌋꆀꄚ

ꃆꂮꐥꌠꌤꐘꀉꒉꀊꂾꌠꇕꄟꌋꆀꐰꏤ椈
棬ꌕ棭ꄨꏦꋪꄺꀱ椈
棬ꇖ棭ꍏꑷꊈꑼꉼꌊꄻ暎
ꇩꏤꑭꊂꁧꎁ꒜ꀉꒉꈿꅉꃀꀋꈿꄮꇬꆏ棳ꍏ

ꑷꊈꑼꉼꆏꇩꏤꑭꊂꁧꎁ꒜ꀉꒉꈿꅉꇬꐰꏤꄉ

ꌠꃄꌬ棳ꄨꌤꃅꈁꐥꌠꇬꏲꂠ暎
ꊰꏁꏢꌠ暋ꄨꍏꑷꊈꑼꉼꐊꈴ꒜ꈿꄉꎮꃷ

ꊈꑼꈍꑋꑼꌊꄻꄉ棳ꅉꀕꌤꏲꊈꑼꉼꄻꄉ椈ꎻꏹ
ꀨꂶꌠꌋꆀꎻꏹꈍꑋꑼꌊꄻꅐꇁꄉ棳ꎻꏹꍲꄻ
棿棾



ꄉ暎ꍏꑷꊈꑼꉼꐊꈴ꒜ꈿꌠꆏꅉꀕꌤꏲꊈꑼꉼ
ꁳꇳꍝꄉꈿꎻ棳ꋍꈓꇬꀁꑌꐯꀁꑌꇬꑌꋍꃢꈿ
ꌶ暎ꍏꑷꊈꑼꉼꐊꈴꃀꌋꆀꅉꀕꌤꏲꊈꑼꉼꃀ
ꀋꈿꄮꇬꆏ棳ꎻꏹꍲꆏꍏꑷꊈꑼꉼꌅꈌꃄꌬ暎

ꇖꊱꌠ暋ꄨꃅꄷꎀꍹ暍ꁌꄝꂽ
暋暋暋暋ꌋꆀꃶꏢꂽꇬꄨꎀꍹ
ꊰꉆꏢꌠ暋ꄨꇬꌜ暍ꊨꏦꏱꅉꐎ暍ꎂꏲꏃꁧ

ꎁ꒜ꀉꒉꈿꌠ棳ꐎꐛꌠꏃꌋꆀꊨꏦꏱꅉꍏꁧꎁ꒜
ꀉꒉꈿꌠ棳ꑤ棬ꐕ棭暍ꊨꏦꏱꅉꑤ暍ꐎꀋꐛꌠꏃꌋ
ꆀꏃꏲꌠꐎꇬꁧꎁ꒜ꀉꒉꈿꌠꆏ棳ꉬꈎꋍꃢꈿ棳
ꀑꐱꃅꇬꆏꂱꑱꊐꌠꇬꄈꅿꁧꎁꃀꀉꒉꈿꌐꈭ

ꐨꋍꈓꈐꇬꈿ暎
椀棾



ꄨꇬꃅꄷꈁꐥꊐꌠꁧꎁ꒜ꀉꒉꈿꌠꆹꂱꑱ

ꊐꌠꄨꊈꑼꉼꁳꇳꍝꄉꈿꎻ暎ꐛꐨꐋꀋꌡꌠꇂ
ꃴꆏ棳ꂱꑱꊐꌠꄈꅿꊈꑼꉼꌋꆀꄨꉎꊐꌠꊈꑼꉼ
ꁳꈌꁧꎻꑲꆏ棳ꏛꃅꈿꅀꄯꊁꄉꈿꑌꉆ暎
ꊯꈬꏢꌠ暋ꄨꇬꃅꄷꈁꐥꊐꌠꁧꎁ꒜ꀉꒉ

ꈿꅉꌅꈌꆏ椇
棬ꋍ棭ꂱꑱꊐꌠꊈꑼꉼꌤꃅꅇꄜꌠꍤꄻꌋꆀ

ꈌꁧ椈
棬ꑍ棭ꂱꑱꃅꄷꄨꌤꃅꂿꃆꌋꆀꄚꃆꂮꐥꌠ

ꌤꐘꀉꒉꀊꂾꌠꇕꄟꌋꆀꐰꏤ椈
棬ꌕ棭ꂱꑱꊐꌠꊈꑼꉼꌊꄻ椈
棬ꇖ棭ꉎꊐꌠꄨꁧꎁ꒜ꀉꒉꈿꌠꁧꎁꌊꄻ暎

椂棾



ꄨꃅꄷꈁꐥꊐꌠꊈꑼꉼꆏꁧꎁ꒜ꀉꒉꀋꈿ

ꄮꇬ棳ꄨꎀꍹꉎꊐꌠꄐꌐꎼꇁꌠꌋꆀꂱꑱꊐꄨꁧ
ꎁ꒜ꀉꒉꈿꌠꏤꐪꃄꌬ棳ꃅꄷꋌꈚꇬꄨꌤꃅꌠꏲ
ꂠ棳ꏤꄮꐥꃅꉎꊐꌠꄨꊈꑼꉼꏭꌤꃅꅇꄜꌶ暎
ꑍꊏꏢꌠ暋ꄨꃅꄷꈁꐥꊐꌠꊈꑼꉼꐊꈴ꒜

ꈿꄉꋋꊐꌠꊈꑼꉼꅉꀕꌤꏲꊈꑼꉼꌋꆀꎻꏹ暍ꃛ
ꎻꏹꈁꐥꌠꌊꄻ暎ꄨꃅꄷꈁꐥꊐꌠꊈꑼꉼꐊꈴ꒜
ꈿꌠꆏꅉꀕꌤꏲꊈꑼꉼꁳꇳꍝꄉꈿꎻ棳ꋍꈓꇬꀁꑌ
ꐯꀁꑌꇬꑌꋍꃢꈿꌶ暎ꊈꑼꉼꐊꈴ꒜ꃀꀋꈿꊬꌠ
ꇬꆏ棳ꅉꀕꌤꏲꊈꑼꉼꁳꊈꑼꉼꌅꅍꃄꌬꎻ暎
ꄨꃅꄷꈁꐥꊐꌠꊈꑼꉼꇬꐊꌠꆏ棳ꀋꎪꃅꌌꂱ

ꑱꊐꌠꄈꅿꊈꑼꉼꌋꆀꉎꊐꌠꄨꊈꑼꉼꁳꈌꁧꎻ暎
椃棾



ꑍꊏꋋꏢꌠ暋ꍏꇩꏓꂱꁌꄝꂽꌋꆀꍏꇩꏓ
ꂱꏢꍤꂽꏂꇬꄨꌤꃅꌠꆹ棳ꁌꄝꂽꌋꆀꏢꍤꂽꏂ
ꍔꍞꌤꃅꌠꇬꀋꉬꀋꉆꄹꁆꉬ棳ꍏꑷꂽꌤꊈꑼꉼ
ꁳꏲꂠꎻ暎ꍏꇩꏓꂱꁌꄝꂽꌋꆀꍏꇩꏓꂱꏢꍤ
ꂽꏂꇬꄨꎀꍹꆏ棳ꂱꑱꌤꃅꅉꇬꄈꎀꍹꏲꂠꌠꇂ
ꃴꄉ棳ꄨꏦꋪ暍暥ꍏꇩꏓꂱꁌꄝꂽꍔꍞꌤꃅꃷꋪ暦
ꌋꆀꄚꃆꂮꐥꌠꏤꐪꇬꈴꄉꌤꃅꌶ暎

ꉬꊱꌠ暋ꄨꅉꂫꊐꌠꎀꍹ
ꑍꊏꑋꏢꌠ暋ꎆꏂꑘ暍ꂿꑘꁡꇤ暍ꌤꏲꅉ暍

ꌶꅉ暍ꈆꑪꎥꃪꑼꌙ暍ꏦꎫꋥꁕ暍 ꐧꋦꎀꍹ暍ꏓ
ꂱꁌꄝꂽꆃꄐ暍ꏓꂱꏢꍤꂽꏂꍏꄐꌋꆀꀉꁁꅉꂫ
椄棾



ꊐꌠꌤꃅꅉꇬ棳ꄨꑼꊻꂷꌕꑻꈋꉐꐥꌠꆏ棳ꄨꅉ
ꂫꊐꌠꎀꍹꄻꄉꄡꑟ暎
ꄨꅉꂫꊐꌠꎀꍹꆏ棳ꌤꃅꈉꐨꌋꆀꄨꑼꊻꂷ

ꃷꁨꇬꉜꄉ棳ꌌꉎꊐꌠꄨꊈꑼꉼꁳꈌꁧꎻꄉꇈ棳
ꂱꑱꅉꃅꄨꅉꂫꊐꌠꊈꑼꉼ暍ꊝꍝꀯꊈꑼꉼ暍ꍝ
ꀯꊈꑼꉼꄻꄉ暎
ꅉꂫꊐꌠꊈꑼꉼ暍ꊝꍝꀯꇂꃴꄉꍝꀯꄻꄉ暎

ꌤꃅꅉꇬꈉꌠꆏ棳ꅉꂫꊐꌠꊈꑼꉼꇂꃴꄉꑌꊝꍝ
ꀯꄻꉆ暎ꍝꀯꂷꈐꇬꑦꊤꁸꈍꑍꂷꃅꄉꉆ暎
ꍝꀯꊈꑼꉼ暍ꊝꍝꀯꊈꑼꉼꆏꄨꑼ꒜ꀉꒉꈿ

ꅉꇬꄉꌊꄻꅐꇁ棳ꋍꈭꃄꄮꆏꑍꈓꅀꌕꈎꉬ棳ꄚ
ꈐꏭꀉꒉ暍ꐧꀠꊐꌠꌶꅉꌶꌺꍝꀯꊈꑼꉼꋍꈭꃄ

椆棾



ꄮꆏꋍꈓꉬ暎ꅉꂫꊐꌠꊈꑼꉼꆏꄨꑼ꒜ꀉꒉꈿ
ꅉꅀꁧꎁ꒜ꀉꒉꈿꅉꇬꄉꌊꄻꅐꇁ棳ꋍꈭꃄꄮꆏ
ꌕꈎꅑꉬꈎꉬ棳ꎃꐚꃅꇬꂱꑱꊐꌠꄈꅿꊈꑼꉼꏱ
ꄮꌋꆀꐯꌟ暎
ꑍꊎꌕꏢꌠ暋ꄨꅉꂫꊐꌠꎀꍹꄻꌠꆹꃶꐚ

ꐛꐪꇬꈴꄉꃅꌶ棳ꄈꎀꍹꌋꆀꏲꑘꄺꏦꇬꌋꆀꀊ
ꅰꃅꐯꀋꄐꉆ暎ꏦꈜꋥꁕ暍ꉻꁨꏦꀋꉬꌠꎆꏣ
ꎀꍹ暍ꐧꋦꎀꍹꑠꌤꃅꅉꌋꆀꁁꏯꐋꀋꌡꅉꇬꄉ
ꄐ棳ꄨꑼꌠꏀꏭꇙꌠꌋꆀꐛꅉꏓꋧꐋꀋꌡꐨꇬꄉ
ꄐꄉ棳ꋭꋽꃅꄨꎀꍹꄻ暎
ꑍꊎꇖꏢꌠ暋ꄨꅉꂫꊐꌠꎀꍹꆹꄨꌤꃅꌠ

ꌋꆀꃅꈧꌠꅉꀨꌤꃅꅉꉬ棳ꋒꐯꋒꃅꌠꏀꋯꑌꉙ
棸棿



ꂘꌠꈯꄜꂿꄐꋊꇤꅐꇁꄡꑟ暎ꋍꅉꀨꂿꃆꆏ椇
棬ꋍ棭ꄨꑼꌋꆀꌠꏀꊥꇬꄉꂷꇻꌦꆺꆀꉪ

ꏦ暍꒜꒾ꄏꉪꇐ暍ꄓꑦꀻꌧꇗ暍暟ꌕꑵꁧꎁ暠ꉪꇐ
ꀋꂿꑘꌠ暍ꈆꑪꃅꀻꎆꌠꉜꐨ暍ꑮꏣꀻꃅꋊꀊꏀ
ꋎꌠꍏꇩꐛꐨꐧꋦꉪꏦꉪꇐꌶꄻꃄꌬ棳ꄈꅿꈛ
ꏦ暍ꌐꏦꌋꆀꏱꁈꌶꄻ棳ꄨꏦꋪꌋꆀꄨꅉꀨꌧꇐ
ꌶꄻ棳ꈆꑪ暍ꁱꀕ暍ꏦꃤꌋꆀꃅꑘꌶꄻ暎
棬ꑍ棭ꄈꌋꆀꄨꎀꍹꄐꌐꎼꇁꌠꌋꆀꏤꐪꄜ

ꉺ暍ꃄꌬ棳ꋯꁦꃅꏱꄻꌠꌋꆀꋯꁦꃅꍞꊟꌠꇬꐊ
ꈽ棳ꋒꐯꋒꃅꄨꑼꌶꀠꂿꄐꋊꇤꅐꇁ棳ꏣꀋꑌꃅ
ꂴꀺꉾꅔꌠꃅ棳ꋯꑌꃅꌠꏀꏃꂠꌊꄉꏣꀋꑌꃅꄺ
ꀱꁉꃑꌠꌋꆀꐛꏀꈴꋈꄻꌠꃅꈽ棳ꐧꋦꉪꏦꎆꏣ

棻棿



ꋈꄻ暍ꍔꍞꋈꄻ暍ꁱꀕꋈꄻ暍ꐧꋦꋈꄻ暍ꒆꉻꌧꑳ
ꋈꄻꌠꎁꃅꑆꊋꅐꌞ暎
棬ꌕ棭ꄨꑼꌋꆀꌠꏀꉙꂘꄉꇝꂱꀎꋏꌶꄻ棳

ꄈꅿꋊꏦꉾꃪꌠꊪꊛ棳ꐧꋦꉪꏦꑌꇐꑲꇐꍔꆙ棳
ꈄꏍꇬꃚꀨꍔꆙ棳ꄺꀱꁉꃑꌠꌋꆀꐧꋦꀻꎆꌠꌋ
ꆀꐮꄉꄐꌠꉪꐨꀊꏀꌠꑌ棳ꑴꐚꃅꃅꇏꀋꉾꌠꏭ
ꄘꑣ棳ꏟꈯꃅꏦꐆꑽꃤꃅꐨꋍꑞꋍꑵꌠꏭꉈ
ꈽꌶ暎
棬ꇖ棭ꄨꑼꌋꆀꌠꏀꉪꐨ暍ꇖꐨꅉꐚꌋꆀꉉ

ꄜꎼꇁ棳ꋀꊇꌅꈌꈲꁧꀧꌋꃅ棳ꋀꊇꌶꄻ暍ꌤꃅ暍
ꐥꐨꌋꆀꑬꆏꌠꇬꉈꇬꄉ棳ꁱꀕ暍ꈩꀜ暍ꈯꎟꃅ
ꈧꌠꍔꆙ暎
棽棿



棬ꉬ棭ꌠꏀꄨꇬꃹꂿꄷꇖꂟꌠꏭꁱꂘ꒿ꂘ
ꄉ棳ꅉꀕꃅꐙꌠꄨꑼꊪꃹꌠꌤꃅꌊꉾꃪ棳ꄨꁌꎳ
ꄻ棳ꄨꑼꈎꎆꌠꄨꐞꇇꈴꀞꄻ暎
棬ꃘ棭ꄨꑼꏭ꒿ꂘ暍ꏱꄻꌋꆀꁧꃤꃅ棳ꄨꎀꍹ

ꐥꐨꄻꐛꒆ棳暟ꃀꌕꂷꄹꏦꑍꏢꂘꎁꋍꑵ暠ꄹꏦ
ꃅꇫꑟ棳ꀠꂘꌠꌋꆀꊨꏦꀱꊨꏦꀠꂘꌠꍔꆙ棳ꄨ
ꑼꍞꊟꄉꏟꈯꃅꋭꑘꃅꇫꑟꎻ棳ꄨꑼꌅꈌꈲꁧꊿ
ꁳꇑꑣꄡꎽꌠꏦꀧ棳ꄞꅐꌠꀮꄑ棳ꄨꍬꏦꍬꌠꃄꌬ暎
棬ꏃ棭ꄨꑼꏭꄈꅿꅉꀨꌧꇐ꒿ꂘ棳ꄨꑼꉾꃪ

ꌠꌊꄻꌊꄈꇬꃹꌠꊜꀠꃅꄉ椈ꌠꏀꇢꊭꇬꄞꅐꌠ
ꌧꊿꌋꅜꌋꆀꉘꉚ棳ꋀꊇꌊꄻꌊꒃꅐꌋꆀꌤꃅꅉ
ꉆꈉꀊꅰꃅꀋꉬꀋꉆꌠꇬꇱ暎

棾棿



ꑍꊎꉬꏢꌠ暋ꄨꍝꀯꆹꄨꅉꃀꊐꌠꎀꍹꉬ棳
ꈛꎂꃅꄨꑼꉙꂘ暍ꄨꑼꏱꄻ暍ꄨꑼꍞꊟꌋꆀꌠꏀ
ꊥꇬ暍ꌠꏀꄜꉺ暍ꌠꏀꏓꋧ暍ꌠꏀꁧꃤꃅꌠꃅꎁ
ꐥꌠꉬ暎
ꑍꊏꃘꏢꌠ暋ꌤꃅꇬꍄꑐ暍ꊌꐨꄇꇖꀕꃅꐙꌠ

ꄨꅉꂫꊐꌠꎀꍹꆏ棳ꉎꊐꌠꄨꎀꍹꆹꌌꈁꁠꁵꄡꑟ暎
ꈁꁠꁵꌠꁸꌊ椇 ꄛꇰꄉꌌꀮꄑ棳ꄨꍏꑷ暍

ꌜ暍ꏃ暍ꑤꊐꌠꊈꑼꉼꌋꆀꅉꂫꊐꌠꄨꊈꁳꉬꇖ
ꁈꁧꀊꅪꄨꎀꍹꂒꉻꁵꎻ暎

ꃘꊱꌠ暋ꄨꇬꇥꀯ
ꑍꊏꏁꏢꌠ暋ꄨꇬꇥꀯꆹꄨꌤꃅꇬꈯꌬꉬ棳

棿棿



ꀋꎪꃅꉪꅉꑇꐨꑌꈬ暍ꉌꃀꌠꏀꋍꏅꌠꇬꉈꇬ暍
ꌤꃅꄐꊋꉀꐕ暍ꃅꇏꉾꃪꌠꌶꄻꌶ暎ꌠꏀꄨꆹ
ꄈꇥꀯꏲꂠꌠꏥꏦꃄꌬ棳ꀋꎪꃅꑌꇐꌧꇐꐯꇯ
ꉾ暍ꑌꇐꌌꀨꇬꄉ棳ꏟꈯꃅꃄꇖꄹꊂꃅꊙ暍ꄐꅍ
ꀉꄂꉜꄉꌬ棳ꀋꎪꃅꌤꑘꌌꂴꄉ暍ꀋꈐꀋꉈꎃꊒ
ꃅ棳暟ꈯꌬꌠ暍ꃅꑘꌧꌠꊏꄉ暠ꌠꃅꈭꐨ棳ꇥꀯꈎ
ꄜꀊꏀꉾꃪꌠꉘꉚꌊꌬꌠꉜꁨ棳ꊋꇤꄉꄨꇥꀯꁥ
ꌠꇝꂱꈴ暍ꀊꏀꈴ暍ꌧꇐꌧꈴ棳ꌐꑘꈴꌠꃅꇫꑟ棳
ꉹꁌꏓꉻꎀꍹꐛꐨꇬꄐꊒ暍ꐥꏡꄓꊋꍅꁍꀕꌠꄨ
ꇥꀯꁥꌠꉗꄻ暎
ꑍꊏꉆꏢꌠ暋ꄨꈁꐥꊐꌠꏲꌋꇥꀯꆏꀋꎪ

ꃅꀋꎪꉌꇱꐙꎴꆸꄜꌠꃅꇫꑟ棳ꀋꎪꃅꑇꐨꑌ
椀棿



ꈬ暍ꉹꁌꁧꃤꃅ暍ꏲꉔꃶꐚꌠꃅ暍ꃅꀬꏿꀬ暍ꃅꎃ
ꐙꎴ棳ꄨꑼꌋꆀꌠꏀꌶꀠꄻ棳ꂴꅑꄉꄨꑼꋍꑞꋍ
ꐘꋭꑘꍬꃅ棳ꊋꇤꄉꌷ暍ꊋꇤꄉꌤꃅ暍ꀬꃅꁦꄻ暍
ꑴꐚꃅꅐꌞ棳ꄈꇫꉌꒊ暍ꌠꏀꇫꉌꃹꌠꇥꀯꄻ暎
棬ꋍ棭ꍔꍞꀂꏽꀉꇨꌶ暎ꐮꄉꄐꌠꂷꇻꌦꆺ

ꆀꉪꏦ暍ꃀꊱꄏꉪꇐ暍ꄓꑦꀻꌧꇗ暍暟ꌕꑵꁧꎁ暠
ꉪꇐꀋꂿꑘꌠ暍ꈆꑪꃅꀻꎆꌠꉜꐨꑟꐨꐥ棳ꂴꅑ
ꄉꑮꏣꀻꃅꋊꀊꏀꋎꌠꍏꇩꐛꐨꐧꋦꉪꏦꉪꇐ

ꃄꌬꇫꑟ棳ꉪꇐꁈꁧꀊꂥꃅꐕꄉ棳ꀋꎪꃅꌷꌠ
ꉉ暍ꍔꍞꉉ暍ꃅꇏꎃꊒꌠꉉꇬꎷ棳ꏟꈯꀕꃅꄈꅿ
ꅉꀨꈛꏦꌋꆀꋍꑞꋍꐘꌐꏦꏱꁈꃄꌬ棳ꉪꅉꌐꋉ
ꄉꄺꀱꁉꃑ棳ꐧꋦꉪꏦꐛꏀꈴꋈꄻꌠꌤꑘꇬꑆꊋ
椂棿



ꅐꌞ暎
棬ꑍ棭ꌶꄻꇬꊋꇤꌶ暎ꂴꅑꄉꍔꍞ暍ꎆꏣ暍

ꁱꀕ暍ꐩꋊ暍ꏦꃤ暍ꈆꑪꇮꇐꌋꆀꐛꏀꏱꄻꌧꇐ
ꌶꄻ棳ꄯꒉꇬꉜꄉꌷ棳ꃄꄻꌠꇬꉜꄉꌷ棳ꌠꏀꉜ
ꄉꌷ棳ꊋꇤꄉꌠꏀꉹꁌꌤꃅꄐꐨꉀꐕ棳ꀋꆏꃅꉪ
ꇐꏱꁈꑟꐨꌋꆀꃶꐚꌤꃅꄐꊋꉀꐕ暎
棬ꌕ棭ꌤꃅꇬꊋꇤꌶ暎ꀉꇨꌠꇝꂱꌤꑘꉌꊋ

ꌋꆀꆽꎍꐨꐥ棳ꉔꃅꉪꏡ棳ꀬꃅꏀꀺ棳ꊋꋠꇬꑌ
ꀒꁨꆹ棳ꏣꀋꑌꑴꇙꃅꌠꏀꈬꇬꄉꌤꃅ棳ꊋꇤꄉ
ꃶꐚꃅꊌꐨꃅꅜ暎
棬ꇖ棭ꃅꇏꆏꎃꊒꏟꈯꌶ暎ꊋꌗꍅꁍꀕ棳ꑞ

ꉬꌠꑞꃅꄉ棳ꋯꁦꍔꆙ棳ꉪꀬꃅꀬ棳ꃹꅼꃅꅉꂫ
椃棿



ꊐꌠꇬꆹ棳ꍤꄻꎥꃪ棳ꃶꐚꅇꉉ棳ꃶꐚꌤꀞ棳ꃶꐚ
ꇿꋌꎹ棳ꇶꏦꉪꏦ暍ꇛꌺꉪꏦ暍ꈩꌒꉪꏦꌋꆀꁋ
ꀘꃅꇏꏭꁏ棳ꂴꅑꄉꈛꎂꃅꌠꏀꑌꑲ棳ꉌꂵꂄꃅ
ꌠꏀꁧꃤꃅ棳ꌠꏀꉌꇱꐋꀨꄻ暎
棬ꉬ棭ꑌꇐꆏꉾꃪꌶ暎ꃅꇴꄉꉻꋓꃅ棳ꀋꈐ

ꀋꉈꎃꊒ棳ꋯꑌꃅꐋꀨꐊ棳ꌞꇇꀨꏾ棳ꀋꎪꀋꑴ
ꆺꀋꒉ棳ꃅꎃꐙꎴ棳ꊨꏦꀱꊨꏦꀠꂘꉌꊈꑌ棳ꑴ
ꐚꃅꄨꑼꌋꆀꌠꏀꁳꍞꊟꎻ暎
ꑍꊎꈬꏢꌠ暋ꄨꎀꍹꈁꐥꊐꌠꆏꄈꇇꀨꄉ

ꄨꇥꀯꏲꂠꌠꃅꎁꐥ暎ꊋꀥꇱꄉꄨꇥꀯꌊꄻ暍
ꉘꉚꌋꆀꏲꂠ棳ꇥꀯꇁꀦꈴꈜꀹꄻ棳ꎆꏣꐧꋦꀻ
ꎆꌠꇬꈉꐯꈉꅉ暍ꅉꂫꋍꊐꌠꌋꆀꊋꋠꎬꅧꃅꄷ
椄棿



ꄉꇥꀯꁰꍋꌠꉜꁨ椈ꑌꐚꌠꁰꍋꄹꏦꄻꄉ棳ꋍꑞ
ꋍꊐꌠꄨꌶꅉꀞꋒ棳ꍔꍞꁱꂘꌠꄻꂴꄉ棳ꄈꌠꏀ
ꌤꃅꁁꏯꐋꀋꌡꊨꄅꌠꍔꍞꌶꅉꋈꄻ椈ꄨꇥꀯꍤ
ꎖ暍ꍞꊟꌋꆀꅑꎹꄹꏦꄻꄉꌋꆀꄻꐛꒆ椈ꑴꇙꃅ
ꄚꃆꂮꐥꌠꄈꊈꌋꆀꄨꊈꏭꀏꊐꌠꅀꐯꌟꊐꌠꎀ

ꍹꌄꇤꊿꌋꊿꊙꁵ棳ꄨꇥꀯꄀꄻꌠꏭꇖꐨꄜꎼꇁ暎
ꄨꋍꊐꋑꀋꋒꌠꎀꍹꆏꄨꇥꀯꌤꃅ暍ꌶꄻ暍

ꐥꐨꌋꆀꑬꆏꌠꇬꉈꇬ棳ꊋꇤꄉꋀꊇꇇꀨꄉꃶꐚ
ꌤꃆꂥꀘ棳ꏣꀋꑌꃅꋀꊇꉀꒆꌋꆀꉹꑘꏮꌠꎁꃅ
ꇎꏦꀹꄻꌶ暎
ꌤꃅꇬꃅꊌꐨꄞꅐꌠꇥꀯꏭꆏ棳ꄨꎀꍹꆏꌌ

ꀮꄑꌋꆀꈁꁠꁵꄡꑟ暎
椆棿



ꌕꊰꏢꌠ暋ꄨꇥꀯꆏꎔꎗꃅꄈꎀꍹꌤꃅꃅ
ꇴꄉꉻꅉꐚ棳ꑴꇙꃅꄨꌤꃅꐛꐨꄛꇰ棳ꏣꀋꑌꆼ
ꎍꐨꐥꃅꉜꐨꉉꄜ棳ꄨꌤꃅꃶꐚꌠꇬꐊꄉ棳ꁧꀿ
ꐨꐥꃅꄈꎀꍹꏮꁵꌠꂿꃆꃅꌐꌶ暎

ꏃꊱꀕꌠ暋ꄨꍬꏦ
ꌕꊰꋋꏢꌠ暋ꄨꍬꏦꆏꄨꎀꍹꈁꐥꊐꌠꌋ

ꆀꄨꑼꈁꐥꌠꀋꎪꃅꍬꄉꃅꌶꌠꃅꐨꏦꋪꉬ棳ꋋ
ꆹꄨꄈꁳꏲꂠꎻꌠꇂꃴꄉꋯꑌꋍꃱꃅꌠꀧꌋꃅ暍
ꄈꄻꁵꄉꌠꃅꎁꆽꎍꌠꃅꇫꑟꌠꏦꀧꅍꉬ暎ꄨ
ꎀꍹꆏꀋꎪꃅꏦꇨꃅꄨꍬꏦꃄꌬꌋꆀꀧꌋꃅꌶ棳
ꌠꏀꄨꑼꆏꀋꎪꃅꑴꐚꃅꄨꍬꏦꁳꏢꑲꎻ暎
棸椀



ꌕꊰꑋꏢꌠ暋ꄨꍬꏦꐆꌠꄨꑼꏭꆏ棳ꄨꎀꍹ
ꆏꂴꅓꊁꂘ暍ꆅꉁꈭꋏꌠꉌꊈꇬꈴꄉ棳ꀠꂘꌋꆀ
ꇇꀨꌠꃅ棳ꐛꐪꊼꇅꀉꆈꌠꆏ棳ꌌꍬꏦꅓꀞ
ꌠꁵ暎
ꌕꊯꌕꏢꌠ暋ꄨꑼꏭꍬꏦꅓꀞꌠꆏꉬꑵꐥ椇

ꅇꈪꊐ暍ꀉꇨꃅꅇꈪꊐ暍ꄨꈐꄉꅍꇔꇧꎭ暍ꄨꐴ
ꊏꄉꉜꉚ暍ꄨꐴꇇꉈꋊꇧꎭ暎
ꄨꐴꊏꄉꉜꉚꌠꄮꈉꆏꃘꁮꆪꅀꋍꈓꉬ暎

ꄨꑼꄨꐴꊏꄉꉜꉚꊬꌠꇬꆏꌊꄻꌅꈌ暍ꌌꌊꄻꌠ
ꌅꈌꌋꆀꏤꇽꌅꈌꀋꐥ棳ꌠꏀꄨꇬꃹꌠꇢꈴꊿꄻ
ꀋꉆ暎ꄨꐴꊏꄉꉜꉚꌠꄮꈉꑟꇬ棳ꑽꐪꄺꀱꀐ
ꌠꆏ棳ꐳꃅꋍꄨꑼꃤꂴꉉꌠꌅꈌꈲꁧꀱꐛꅉꐛꄡ

棻椀



ꑟ椈ꑽꐪꄺꀱꀋꅲꇬꎷꌠꆏ棳ꄨꐴꇇꉈꋊꇧꎭ
ꄡꑟ暎
ꌕꊯꇖꏢꌠ暋ꄨꑼꏭꍬꏦꅓꀞꌠꃅꇬ棳ꀋꎪ

ꃅꍝꀯꃀꀉꒉꈿꅉꇬꇕꄟꄉꉌꃹꈴꄉ棳ꄜꌊꄨꃤ
ꅉꂫꊐꌠꊈꑼꉼꁳꈌꁧꎻꄻꅐ椈ꈌꁧꄉꈭꐨ棳ꄜ
ꌊꂱꑱꊐꇬꄈꅿꅉꂫꊐꌠꊈꑼꉼꁳꅺꇰꁱꄀꄉ

ꎻ暎ꐛꐪꐋꀋꌡꌠꇂꃴꇬ棳ꑤꊐꌠꌋꆀꑤꊐꌠ
ꈋꉐꈁꐥꊐꌠꄨꊈꑼꉼꆏꈛꎂꃅꄨꑼꏭꍬꏦꈴ

ꄉꅓꀞꌠꏤꇽꌠꌅꈌꐥ椈ꇫꎑꁠꌠꌤꃆꊼꇅꀉꆈ
ꅀꌼꇪ棳ꀋꉬꀐꇬꄨꑼꏭꄨꐴꇇꉈꋊꌠꅓꀞꌠ
ꆏ棳ꀋꎪꃅꄨꌜꊈꅀꍏꑷꊈꑼꉼꁳꈌꁧꎻꄻꅐ暎
ꌕꊯꉬꏢꌠ暋ꄨꎀꍹꄨꑼꏭꅓꀞꌠꏤꇽꇬ棳

棽椀



ꀋꎪꃅꅱꈯꃅꋓꉪꁨ棳ꑞꉬꌠꑞꃅꄉꌶ暎ꍝꀯ
ꃀꀉꒉꈿꅉꇬꄨꑼꏭꅓꀞꌠꏤꇽꄮꇬ棳ꐛꐪꐋꀋ
ꌡꌠꉇꄉꈭꐨ棳ꋍꊨꏦꄻꇫꐊꈽꄉ棳ꎔꎗꃅꋍꊨ
ꏦꉜꐨꅲꊪꄡꑟ椈ꏤꇽꄉꈭꐨꋍꊨꏦꉬꀋꅲꌠ
ꆏ棳ꑗꇖꌠꄜꎼꇁꉆ棳ꄚꃆꂮꐥꌠꄨꎀꍹꆏꀋꎪ
ꃅꌄꇤꄉꀞꄻꅀꐳꃅꏮꁵꌶ棳ꈎꑸꇫꄉꀋꉆ椈ꃶ
ꐚꃅꆹꑽꉜꐨꌌꇬꎷꌠꌋꆀꃄꈌꄐꃅꏈꌠꊿꏭ

ꆏ棳ꇬꏭꀠꂘꉙꂘꌶ暎
ꌕꊰꃘꏢꌠ暋ꄨꎀꍹꄨꍬꏦꌋꃅꁁꏯꇬꃅ

ꎁꀋꃅꌠꆏ棳ꉎꊐꌠꄨꊈꑼꉼꆏꋍꏭꅑꁧꎹ
ꄡꑟ暎

棾椀



ꉆꊱꌠ暋ꄨꁈꁧ暍ꄨꌐꉻ暍ꄨꑵꉙ
ꌕꊰꏁꏢꌠ暋ꍏꇩꇷꁨꉪꏦꌠꏀꄨꄨꁈꁧ

ꐛꑊꆏꀊꅪ棳ꇝꂱꊋꐛꌠꇬꑊꀡꉬ椈ꇀꃼꉎꎐꁁ
ꏯꆏꉬꎐꏸꀊꏂꌠꄻꇬꄀꄉ棳ꈭꇍꆏꃰꇌꈭꀊꏂ
ꌠꈭꄉ棳ꍏꇩꌠꏀꋎꌠꑖꑟꃅꋯꑌꌊꍏꇩꇭꍣꄈ
ꈭꇍꐥꌠꇬꑊꀡꉬ暎
ꌕꊰꉆꏢꌠ暋ꍏꇩꇷꁨꉪꏦꌠꏀꄨꄨꌐꉻ

ꇬꐊꇐꆏꄨꁈꁧ暍ꋖꂷꏮꇉ暍ꎭꅪ暍ꎹꄓꈧꌺꌋ
ꆀꋍꈨꑭ棳暟ꍏꇩꇭꏾꄨ暠ꄷꁱꂷꉬꂷꁱꇬꄀꄉ
ꌠꇇꌒꏣꀨꉬ暎ꋋꆹꇭꏾꄨꆏꂷꇻꌦꆺꆀꉪ
ꏦ暍ꃀꊱꄏꉪꇐꏁꇅꀕꌠꇱꁨꄉꌠꇂꃴꄉ棳ꊿꋅ
ꈁꐥꌠꌠꏀꋯꑌꄉ棳ꄈꍝꄎꌠꃅꍜꏭꉜꄉꊋꇤꀒ
棿椀



ꁨꆹꌠꄜ暎
ꌕꊯꈬꏢꌠ暋ꍏꇩꇷꁨꉪꏦꌠꏀꄨꄨꑵꉙ

ꆏ暥ꀑꑊꁤꇅꀕꇆ棳ꍏꇩꇭꏾꄨ暦ꉬ暎
ꇖꊰꏢꌠ暋ꍏꇩꇷꁨꉪꏦꌠꏀꄨꃤꄨꁈꁧ暍

ꄨꌐꉻ暍ꄨꑵꉙꆏꍏꇩꇷꁨꉪꏦꌠꏀꄨꃤꑊꀡꌋ
ꆀꌐꂷꉬ暎ꏤꐪꇬꈴꄉꄨꁈꁧ暍ꄨꌐꉻ暍ꄨꑵꉙ
ꄺꑣꌋꆀꌫꄻꌶ暎

ꈬꊱꌠ暋ꄨꌫꎆ
ꇖꊰꋋꏢꌠ暋ꄨꌫꎆꇁꀦꀋꉬꀋꉆꌠꆏ椇ꄨ

ꑼꏭꄻꌠꄨꁌ暍ꄈꌋꆀꍔꃚꉈꑴꎆꏂꑘꌤꑘꌤꃅ
ꅉꀊꉘꌠꏀꌤꑘꃆꂮꌫꎆꌋꆀꄨꌤꃅꌫꎆ暍ꎃꊒ

椀椀



ꌠꐧꋦꇇꀨꌠꌋꆀꄨꎀꍹꃤꀉꁁꏦꊒꌠꊌꐨ暎
ꇖꊰꑋꏢꌠ暋ꄨꁌꏭꄻꌠꌋꆀꏲꂠꌫꄻꌠ

ꏡꁈꆏꍏꑷꊈꑼꉼꁳꋍꃱꃅꏤꄻꎻ暎
ꊰꊱꌠ暋ꄨꌋꆀꀊꉘꂴꅑꁥꌠꐮꃆꂮ
ꇖꊯꌕꏢꌠ暋ꍏꇩꀊꉘꂴꅑꁥꌠꆏꍏꇩꀊ

ꉘꀉꑳꃤꉹꁌꏓꉻꎀꍹꉬ棳ꀊꉘꀉꑳꍏꇩꐛꐨꐧ
ꋦꉪꏦꌋꆀꇷꁨꉪꏦꌶꄻꌠꌶꅉꉬ棳ꐧꋦꉪꏦꋈ
ꄻꌠꌋꆀꇷꁨꉪꏦꊁꄐꊿꉬ暎ꇭꏾꄨꆏ暟ꄨꑭ
ꊂꃅꊿꁥꏃ暠ꌠꋊꏦꍔꆙꌶ棳ꀊꉘꂴꅑꁥꌠꎀꍹ
ꈁꐥꊐꌠꌤꃅꏲꉻꄻꐛꒆ棳ꊋꀥꇱꄉꀊꉘꂴꅑꁥ
ꌠꎀꍹꋈꄻ棳ꀊꉘꂴꅑꁥꀹꄻꐨꐥꃅꎀꍹꉙꂘ暍
椂椀



ꑴꌅꉙꂘ暍ꃄꄻꃅꈧꌠꃅꌠꊋꁈꄏ棳ꀊꉘꀉꑳꉀ
ꒆꌠꌋꃅꌋꆀꉈꇬ棳ꐧꋦꉪꏦꉪꇐꌋꆀꇷꁨꉪꏦ
ꉌꊈꌌꀊꉘꀉꑳꉙꂘꇬꎷ棳ꋀꊇꄐꏁꌌꄈꅇꃅ棳
ꉾꃅꌶꄻ棳ꅉꀕꃅꀍꉀꉜꄉꆹ棳ꀄꊭꃅꇯꆐꊿꄻ
ꌠꌷ暍ꀄꊭꃅꇯꆐꉪꅉꌐꋉꌠꌷ暍ꀄꊭꃅꇯꆐꁦ
ꄻꌠꌷ棳ꁍꇩꉂ棳ꏓꂱꉂ棳ꑘꃅꉌꊢ棳ꈆꑪꉌꊢ棳
ꐧꋦꉪꏦꉂ棳ꇭꀧꄜꎟ棳ꄐꊋꉘꉚ棳ꐧꋦꉪꏦꈯ
ꄜꁌꐨꉜꐨꌶꄻꌋꆀꃄꄻ棳ꊋꇤꄉꉀꒆꌊꊿꋅꀱ
ꌄꆣꇁꌠꂿꃆꀉꒉꌠꆸꄜꄎꌠꃅꋊꏀꊿꐛ棳ꇷꁨ
ꉪꏦꌤꑘꊪꊛꊿꄻ暎
ꐧꌶꅉꇭꏾꄨꎀꍹꆏꀊꉘꂴꅑꊿꄨꇬꃹꂾ

ꉘꉚꉙꂘꌠꊋꀥꇱꄡꑟ棳ꀊꉘꂴꅑꁥꌠꆏꏣꀋꑌ
椃椀



ꃅꄞꅐꌠꀊꉘꂴꅑꊿꌋꌊꄨꇬꃹꆹꌠꊜꀠꃅꄉ

ꄡꑟ暎
ꇖꊯꇖꏢꌠ暋ꄨꎀꍹꆏꄞꅐꌠꄨꑼꌋꁆꅀ

ꉪꇐꂴꅑ暍ꃅꇏꎃꊒ暍ꌧꇐꀉꑌ暍ꀊꉘꀉꑳꉁꅉ
ꌠꂘꃀ暍ꂴꅑꊿꉈꑴꀉꁁꊿꁨꌊꄉꇈ棳ꌌꀊꉘꂴ
ꅑꁥꌠꄐꂘꊿꄻ棳ꄷꀋꁧꉪꇐꀂꏽ暍ꌤꃅꀂꏽ暍
ꐥꐨꀂꏽꄉꋀꊇꉈꇬ棳ꋀꊇꏭꇇꀨꄉꀋꆏꃅꍔꍞ
ꌋꆀꃅꑘꑟꐨꉀꐕ暎ꊌꐨꄞꅐꌠꐥꌠꄐꂘꊿꌋ
ꆀꀊꉘꂴꅑꁥꌠꌤꃅꊿꏭꆏ棳ꇬꏭꀮꄑꌋꆀꈁꁠ
ꁵꄡꑟ暎

椄椀




